МОНГОЛ УЛСЫН НУТАГ ДЭВСГЭРТ  

СОНИРХОГЧИЙН РАДИОСТАНЦ АШИГЛАХ ЖУРАМ

Нэг. Нийтлэг үндэслэл 

1. Монгол улсын Радио долгионы тухай хуулийн 4 дүгээр зүйлд заасныг үндэслэн сонирхогчийн радиостанцид лиценз олгох, радио долгионыг зүй зохистой ашиглах, радиостанцуудад хяналт тавих, радиосонирхогчид ба төрийн байгууллагын хоорондох харилцааг зохицуулахад энэ журмын зорилго оршино.

1. Энэхүү журамд хэрэглэсэн нэр томьёог дор дурдсан утгаар ойлгоно.


2.1 Радиосонирхогчийн алба-Радио болон хиймэл дагуулын холбоо барих, техникийн шинжилгээ судалгаа хийх, тоног төхөөрөмжөө боловсронгуй болгох зэргээр радиосонирхогчийн оролцоотойгоор гүйцэтгэдэг үйл ажиллагааг хэлнэ.


Радиосонирхогчийн албанд сонирхогчийн радиохолбооноос гадна, спортын радиопеленгаци, радио удирдлага бүхий төрөл бүрийн спортын загвар орно.


2.2 Радиосонирхогч-Ямар нэгэн материаллаг сонирхолоор бус гагцхүү өөрийн радиотехник, электроникийн сонирхолоор хичээллэдэг зохих эрхийн бичиг бүхий бүхий хүмүүсийг хэлнэ.


2.3 Радио оператор-Зохих мэргэжлийн шалгалт өгсөн радио сонирхогчийн эрхийн бичиг бүхий мэргэжлийн хүмүүсийг хэлнэ.

Хоёр. Эрхийн бичиг олгох


5. Сонирхогчийн радиостанц ашиглах эрхийн бичгийг тус улсын харьяат болон радиосонирхогчийн албыг албан ёсоор хүлээн зөвшөөрсөн аль нэг улсын харьяат, иргэдэд олгоно. А, Б ангилалын лицензийн 14, С ангилалын лицензийг 12 нас хүрсэн иргэдэд олгоно. 


6. Радио операторын мэргэжлийн шалгалт авах хүмүүсийн бүрэлдэхүүнийг Харилцаа холбооны асуудал эрхэлсэн төрийн захиргааны төв байгууллагаас томилоно.


7. Шалгалт өгсөн хүмүүс доорхи бичиг баримтыг бүрдүүлэн МРСХолбоогоор дамжуулан Харилцаа холбооны зохицуулах зөвлөлд хүсэлтээ гаргана.


8. Шалгалт өгсөн хүмүүс доорхи бичиг баримтыг бүрдүүлэн МРСХолбоогоор дамжуулан Харилцаа холбооны зохицуулах зөвлөлд хүсэлтээ гаргана. Үүнд:

· Иргэний үнэмлэхийн хуулбар

· 2 хувь өргөдөл (Хавсралт 1)

· Ашиглах тоног төхөөрөмжийн техникийн үзүүлэлт

· Мэргэжлийн шалгалт өгсөн баримт бичиг 

8. Өргөдлийг хүлээн авсанаас хойш 14 хоногийн дотор Харилцаа Холбооны Зохицуулах Зөвлөл, Монголын Радио Спортын Холбоотой хамтран тоног төхөөрөмжид шалгалт хийж техникийн үзлэгийн акт гаргана. (Хавсралт 2)

9. Тоног төхөөрөмж нь шаардлага хангасан нөхцөлд шалгалтын материал, техникийн үзлэгийн актыг үндэслэн Харилцаа холбооны асуудал эрхэлсэн төрийн захиргааны төв байгууллагаас сонирхогчийн радио станц ашиглах эрхийн бичгийг 7 хоногийн дотор олгоно.

10. Сонирхогчийн радиостанц ашиглах эрхийн бичиг нь ҮНДСЭН (таван жилийн хугацаатай), ТҮР (нэг жил хүртэл хугацаанд) гэсэн хугацаагаар олгоно. (Эрхийн бичгийн маягтийг хавсралт 3-д үзүүлэв)

11. Сонирхогчийн радиостанц ашиглах эрхийн бичиг эзэмшигч Монгол улсын радио долгионы тухай хуулийн 5.3-д заасан журмын дагуу үйлчилгээний төлбөр төлнө.

12. Харьяа дээд байгууллага нь зөвшөөрч шийдвэр гаргасан тохиолдолд цэргийн анги салбарт сонирхогчийн хамтын радио станц байгуулах эрхийн бичгийг энэхүү журмын дагуу олгоно. 

Гурав. Гадаадын иргэдэд эрхийн бичиг олгох


13. Монгол улсын нутаг дэвсгэрт сонирхогчийн радио станц ажиллуулах сонирхол бүхий гадаадын иргэд нь өөрийн улсын зөвшөөрөлгүй бол бол энэ дүрмийн хоёрдугаар бүлэгт заасны дагуу эрхийн бичиг авна.


14. Гадаадын радиосонирхогчид нь өөрийн улсын зөвшөөрөлтэй бол дор дурдсан бичиг баримтуудыг бүрдүүлэн МРСХолбоогоор дамжуулан Харилцаа холбооны зохицуулах зөвлөлд хүсэлтээ гаргана.Үүнд:

· Паспортын хуулбар

· Өөрийн улсаас олгосон сонирхогчийн радиостанц ажиллуулах зөвшөөрлийн хуулбар

· Эрхийн бичиг олгохыг хүссэн 2 хувь өргөдөл (өргөдлийн маягтийг хавсралт 

· 4-т үзүүлэв)

· Ашиглах гэж буй радио төхөөрөмжийн техникийн үзүүлэлтүүд

Дөрөв. Сонирхогчийн радиостанц ажиллуулах эрхийн бичгийн сунгалт


15. Сонирхогчийн радиостанц ажиллуулах эрхийн бичиг эзэмшигч нь эрхийн бичгээ сунгуулахдаа хугацааг нь 14 хоногийн өмнө дор дурдсан бичиг баримтыг бүрдүүлнэ.

Үүнд:

· Өмнө нь авсан эрхийн бичгийн хуулбар

· Дараа жилийн үйлчилгээний төлбөр хийсэн 


16. Эрхийн бичгийн хугацаагаа сунгуулахаар хүсэлт гаргасан этгээд нь дагаж мөрдөж байгаа хууль тогтоомжийг зөрчөөгүй тохиолдолд баримт бичгийг хүлээн авсанаас хойш 7 хоногийн дотор сунгаж өгнө.

Тав. Сонирхогчийн радиостанцийн ангилал, төрөл, дуудлага

17. Сонирхогчийн радиостанцийн давтамжийн хуваарь, зурвас, ажлын горим, нэвтрүүлэгчийн чадал зэрэг үзүүлэлтээр нь А, В, С гэсэн гурван ангилалд хуваана. (Хавсралт 5)


18. Лиценз авсан сонирхогч нь зөвхөн өөрийн өгсөн шалгалтын нормативт тохирсон зэрэглэлийн радио станц эзэмшинэ. (Хавсралт 6)


19. Сонирхогчийн радиостанцыг зориулалтаар нь доорхи 4 төрөлд хуваана. Үүнд:

· Хувийн радиостанц

· Хамтын радиостанц

· Дахин дамжуулагч радиостанц

· Чиглүүлэгч радиостанц 

20. Сонирхогчийн радиостанцын дуудлагыг Олон улсын цахилгаан холбооны байгууллалаас хуваариласан хуваарийг үндэслэн Монголын радио спортын холбооноос хуваарилна.

21.Дахин дамжуулагч,чиглүүлэгч станц суурилуулахад гаралтын чадал,давтамжийг Монголын радио спортын холбоотой урьдчилан тохирно.

Зургаа. Радиостанцын техникийн шаардлага 


22. Сонирхогчийн радиостанцын иж бүрдэлд доорхи тоног төхөөрөмж орно. Үүнд:

· Нэвтрүүлэгч, 

· Трансивер

· Чадлын өсгөгч

· Антенны байгууламж

· Бусад зүйл (Компьютер, модем, автомат түлхүүр гэх мэт)

23. Сонирхогчийн радиостанц нь аюулгүй ажиллагааны шаардлагыг бүрэн хангасан, газардуулга хийсэн байх ба антенны байгууламж нь орчин тойрондоо аюулгүй байхаар бэхлэгдсэн байна.

24. Сонирхогчийн радио станц нь бусад аливаа радио төхөөрөмжинд нөлөөлөл үзүүлэхийг хориглоно.

Зургаа. Холбоо тогтоох


25. Сонирхогчийн радиостанцаар зөвхөн сонирхогчийн станцуудтай шууд, эсвэл дахин дамжуулагч, сонирхогчийн хиймэл дагуул ашиглан холбоо тогтооно.


26. Радиосонирхогчид нь холбоо барихдаа холбооны эхэнд, төгсгөлд нь харилцагчийн болон өөрийн дуудлагыг зохих журмын дагуу нэвтрүүлэх бөгөөд хэрэв удаан хугацаагаар холбоо барьж байгаа тохиолдолд 10 минут тутам нэвтрүүлнэ.


27. Радиосонирхогчийн холбоонд албан ёсны энгийн болон Q код хэрэглэх бөгөөд ямар нэгэн шифр, далд утга бүхий хэллэг ашиглахыг хатуу хориглоно.


28. Радиосонирхогчид нь аюулын дохио SOS (телеграфаар) ба MAYDAY (телефоноор) хүлээн авсан тохиолдолд зохих байгууллагад яаралтай мэдэгдэнэ.


29. Радиосонирхогч гурав дахь этгээдэд радио станцаа хэрэглэхийг зөвхөн онцгой тохиолдолд (байгалын гамшиг болон бусад онцгой байдлын үед) зөвшөөрнө.

Долоо. Станцын бичиг баримт


30. Сонирхогчийн радиостанцын бичиг баримтанд эрхийн бичиг, техникийн үзлэгийн акт, аппаратын журнал, QSL карт орно.


31. Аппаратын журналд доорхи зүйлүүд бичигдэнэ. Үүнд:

· Холбоо барьсан он, сар, өдөр

· Холбоо барьсан давтамж (КГц буюу МГц-ээр)

· Горим (Модуляцийн төрөл)

· Гаралтын чадал

· Холбоо эхэлсэн цаг

· Харилцагч станцын дуудлага

· Харилцагчид өгсөн сигналын үнэлгээ

· Харилцагчаас хүлээн авсан сигналын үнэлгээ

· Холбоо дууссан цаг

· Бусад мэдээлэл (Харилцагчийн оршин сууж буй газар, операторын нэр гэх мэт)

· QSL карт явуулсан ба хүлээн авсан тэмдэглэгээ

32. Радиосонирхогч нь холбоо барьсан харилцагч бүрдээ QSL карт илгээж баталгаажуулах үүрэгтэй. Харилцааны баталгаа QSL карт 9х14 см хэмжээтэй байна.

Найм. Хяналт шалгалт


33. Харилцаа холбооны улсын байцаагчид сонирхогчийн бүх төрлийн радио төхөөрөмжийн ашиглалтанд Монгол улсын хууль тогтоомжийн дагуу хяналт шалгалт хийнэ.


34. Сонирхогчийн радио станц нь ажиллуулагч нь улсынбайцаагчийн хяналт шалгалт хийх үед тавьсан шаардлагыг биелүүлэх үүрэгтэй.

35. Монголын Радио Спортын Холбоо нь тус улсад ажиллаж байгаа радио сонирхогчдийн үйл ажиллагаанд байнгийн хяналт хийх бөгөөд зөрчил илэрсэн тохиолдолд арилгуулах талаар холбогдох арга хэмжээг авна.


36. Монголын радио спортын холбоо нь радио сонирхогчдын үйл ажиллагааны талаархи тайланг хагас, бүтэн жилээр гарган Харилцаа холбооны зохицуулах зөвлөлд ирүүлнэ.

Ес. Хариуцлага


36. Радиосонирхогчид нь өөрт зөвшөөрөөгдөөгүй давтамжийн хуваарь, горим, чадал, техникийн шаардлага хангаагүй нэвтрүүлэгч, антенн болон бусад тоног төхөөрөмж хэрэглэх, бусад төхөөрөмжид нөлөөлөл өгөх, радио станцыг сонирхогчийн бус зориулалтаар ашигласан тохиолдолд Монгол улсын харилцаа холбооны тухай хууль, Монгол улсын радио долгионы хууль болон бусад хууль тогтоомжийн дагуу хариуцлага хүлээнэ.

